ԱՄՓՈՓԱԹԵՐԹ
  
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՆՈՅԵՄԲԵՐԻ 6-Ի ԹԻՎ 1786-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
       
	 1. Հայաստանի Հանրապետության ֆինանսների նախարարություն
	04.06.2021թ.

	
	N 01/11-1/8872-2021

	Դիտողություններ և առաջարկություններ չկան:
	Ընդունվել է 

	 2. Հայաստանի Հանրապետության գլխավոր դատախազություն
	02.06.2021թ.

	
	N 04/20.4/7420-2021

	Նկատառումներ չկան:
	Ընդունվել է

	3. Հայաստանի Հանրապետության ազգային անվտանգության ծառայություն
	01.06.2021թ.

	
	N 11/437

	Դիտողություններ և առաջարկություններ չկան:
	Ընդունվել է

	4. Հայաստանի Հանրապետության հատուկ քննչական ծառայություն
	01.06.2021թ.

	
	N 18-4350գ-21

	Դիտողություններ և առաջարկություններ չկան:
	Ընդունվել է

	5. Հայաստանի Հանրապետության քննչական կոմիտե
	01.06.2021թ.

	
	N 01/12/31032-2021

	Դիտողություններ և առաջարկություններ չկան:
	Ընդունվել է

	6. Հայաստանի Հանրապետության արդարադատության նախարարություն
	28.06.2021թ.

	
	N /27.2/18413-2021

	Առաջարկություններ չկան:
	Ընդունվել է

	7.Հայաստանի Հանրապետության վարչապետի աշխատակազմի պետաիրավական վարչություն
	27.07.2021թ.

	
	N 02/10.39/25391-2021

	[bookmark: _GoBack]Ներկայացված նախագծի 2-րդ կետի 5-րդ ենթակետով նախատեսվում է լրացումներ և փոփոխություններ կատարել Կառավարության 2020 թվականի նոյեմբերի 6-ի թիվ 1786-Ն որոշման 2-րդ հավելվածի 62-րդ կետում սահմանելով, որ իրավասու ստորաբաժանումն ուսումնասիրում է ներկայացված փաստաթղթերի ամբողջականությունը և համապատասխան ստացականի միջոցով հաստատում է փաստաթղթերի ընդունումը: Միևնույն ժամանակ հարկ ենք համարում նշել, որ  գործող կարգի համաձայն՝ իրավասու ստորաբաժանումը ուսումնասիրում է ներկայացված փաստաթղթերի ամբողջականությունը և 5 աշխատանքային օրվա ընթացքում տեղեկացնում է դիմորդին փաստաթղթերի ընդունման, ինչպես նաև դրանց ամբողջականության վերաբերյալ: Ընդ որում, եթե ներկայացված փաստաթղթերը ամբողջական չեն և/կամ դրանցում առկա են տեխնիկական սխալներ, ապա դիմորդին տրվում է հնարավորություն 2 աշխատանքային օրվա ընթացքում համալրելու անհրաժեշտ փաստաթղթերի ցանկը և/կամ շտկելու տեխնիկական սխալները: Ինչպես նկատելի է՝ առաջարկվող կարգավորմամբ չեն նախատեսվում ներկայացված փաստաթղթերի ուսումնասիրման և դրանց ամբողջականության վերաբերյալ դիմորդին տեղեկացնելու ժամկետների վերաբերյալ դրույթներ: Մեր գնահատմամբ  առաջարկվող կարգավորումը խնդրահարույց է հատկապես այն տեսանկյունից, որ նախատեսելով դիմորդի հնարավորությունը՝ 2 աշխատանքային օրվա ընթացքում համալրելու անհրաժեշտ փաստաթղթերի ցանկը և/կամ շտկելու դիմումում առկա տեխնիկական սխալները, չի նախատեսվում վերոնշյալի մասին դիմորդին տեղեկացնելու՝ իրավասու ստորաբաժանման պարտականությունը: Հավելենք նաև, որ  գործող որոշման 2-րդ հավելվածի 20-րդ կետը սահմանում է, որ իրավասու ստորաբաժանումը թեստավորման համար քաղաքացու կողմից ներկայացված փաստաթղթերը ստանալուց հետո 1 աշխատանքային օրվա ընթացքում ուսումնասիրում է ներկայացված փաստաթղթերի ամբողջականությունը և էլեկտրոնային եղանակով տեղեկացնում է քաղաքացուն  փաստաթղթերի ընդունման, ինչպես նաև դրանց ամբողջականության վերաբերյալ: Ընդ որում, եթե ներկայացված փաստաթղթերը ամբողջական չեն և/կամ դրանցում առկա են տեխնիկական սխալներ, ապա քաղաքացուն տրվում է հնարավորություն 2 աշխատանքային օրվա ընթացքում համալրելու անհրաժեշտ փաստաթղթերի ցանկը և/կամ շտկելու տեխնիկական սխալները: Վերոգրյալի հիման վրա գտնում ենք, որ առաջարկվող կարգավորմամբ պետք է նախատեսվի նաև ներկայացված փաստաթղթերի ուսումնասիրման և դրանց ամբողջականության վերաբերյալ դիմորդին տեղեկացնելու ժամկետների վերաբերյալ դրույթներ։
	Ընդունվել է

	8.Հայաստանի Հանրապետության վարչապետի աշխատակազմի քաղաքացիական ծառայության գրասենյակ
	27.07.2021թ.

	
	N 02/10.39/25391-2021

	«Հայաստանի Հանրապետության կառավարության 2020 թվականի նոյեմբերի 6-ի թիվ 1786-Ն որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 2-րդ կետի 1-ին ենթակետով նախատեսվում է գործող որոշման  (այսուհետ՝ Որոշում) 2-րդ հավելվածի 13-րդ կետը լրացնել 3․1-ին ենթակետով, որի համաձայն՝ թեստավորման հայտարարությունը ի թիվս այլի պետք է պարունակի թեստավորման համար նախատեսված ժամկետի հավանական երկարաձգման կամ փոփոխության դեպքում՝ իրազեկման ձևի ու ժամկետների մասին տեղեկատվություն։
Միևնույն ժամանական Որոշման 2-րդ հավելվածի 13-րդ կետի 3-րդ ենթակետով՝ թեստավորման հայտարարությունը պարունակում է նաև թեստավորումը սկսելու օրը, ամիսը, տարին, ժամը և վայրը։ Իսկ 14-րդ կետով սահմանվում է, որ թեկնածուների ցուցակում համալրում իրականացվում է, եթե թեկնածուների ցուցակում ընդգրկված անձանց թիվը պակաս է Քննչական մարմնում ինքնավար պաշտոնների թվի մեկ երրորդից (...):
Որոշման 2-րդ հավելվածի կարգավորումների ուսումնասիրությամբ հայտնում ենք, որ կարգավորման շրջանակից դուրս է մնացել թեստավորման հայտարարությունը 14-րդ կետում նախատեսված հանգամանքի առաջացման պահից (անձանց թիվը պակաս է ինքնավար պաշտոնների թվի մեկ երրորդից) որոշակի ժամկետում թեստավորում հայտարարելու ժամկետի, ինչպես նաև հայտարարության հրապարակումից հետո այն նվազագույն և առավելագույն ժամկետների կարգավորումը, որի ընթացքում պետք է նշանակվի թեստավորման օրը (որպես օրինակ՝ հարցազրույցի հայտարարության հրապարակման ժամկետները կարգավորված են 2-րդ հավելվածի 58-րդ կետով)։
Վերոգրյալի համատեքստում անդրադառնալով թեստավորման համար նախատեսված ժամկետի հավանական երկարաձգման կամ փոփոխության դեպքում՝ իրազեկման ձևի ու ժամկետների մասին տեղեկատվության հրապարակման վերաբերյալ Նախագծով առաջարկվող լրացմանը՝ գտնում ենք, որ թեստավորման անցկացման ժամկետի հնարավոր ողջամիտ և հիմնավորված երկարաձգման անհրաժեշտություն կարող է առաջանալ և դրան ուղղված կարգավորումներն ընդունելի են։ Սակայն «կամ փոփոխման» բառերը հիմք են տալիս ենթադրել, որ հայտարարության հրապարակումից հետո թեստավորման ժամկետի երկարաձգումից բացի հնարավոր է նախատեսել նաև թեստավորման անցկացման ավելի վաղ ժամկետ՝ քան նախապես հրապարակվել է հայտարարությամբ։ Այս պարագայում թեստավորման համար դիմած քաղաքացիները պետք է ի վիճակի լինեն դրսևորելու համապատասխան վարքագիծ (նախապես հայտարարված ժամկետում նախապատրաստվել թեստավորմանը) և ժամկետի կրճատումը կարող է հանգեցնել Նախագծով առաջարկվող կարգավորման որոշակիության և վարչական մարմնի կանխատեսելիության դեֆիցիտի։
Ելնելով վերոգրյալից, առաջարկում ենք Նախագծում նախատեսել թեստավորման անցկացման հայտարարության հրապարակման ժամկետների մասին կարգավորումներ, և Նախագծի 2-րդ կետի 1-ին և 3-րդ ենթակետերից հանել «կամ փոփոխության» բառերը:
	Ընդունվել է





